
Nr. 366 696 26. ágúst 1993 

AUGLYSING 

um breytingu á aðalskipulagi Hellu, Rángárvallahreppi 1977-1997. 

Samkvæmt ósk hreppsnefndar Rangárvallahrepps hefur skipulagsstjórn ríkisins þann 18. 
ágúst 1993 staðfest breytingar, sbr. 3. og 4. mgr. 19. gr. skipulagslaga nr. 19/1964, á 

aðalskipulagi Hellu, Rángárvallahreppi 1977-1997, sem staðfest var 2. janúar 1980. 
Breytingarnar eru fólgnar í því að 

- Landnotkun norðarlega á Gaddastaðaflötum breytist úr óbyggðu svæði í tjaldstæði, 
- Landnotkun austan skeiðvallar breytist úr opnu óbyggðu svæði í hesthúsabyggð, 

- Landnotkun við Rangá sunnan iðnaðarsvæðis breytist úr opnu óbyggðu svæði í 
þjónustusvæði fyrir smáhúsahótel. 

Hreppsnefnd Rangárvallahrepps tekur að sér að bæta það tjón, er einstakir aðilar kunna 

að verða fyrir við breytinguna. 

Umhverfisráðuneytið, 26. ágúst 1993. 

F.h.r. 

Magnús Jóhannesson.   
Hrafn Hallgrímsson. 

Nr. 367 , 26. ágúst 1993 

AUGLÝSING 

um staðfestingu á breytingu á aðalskipulagi Hellu, Rangárvallahreppi 

1977-—1997. 

Samkvæmt skipulagslögum nr. 19, 21. maí 1964 hefur ráðuneytið þann 26. ágúst 1993 

staðfest breytingu á aðalskipulagi Hellu, Rangárvallahreppi, 1977-1997, sem staðfest var 2. 
janúar 1980. 

Breytingin er fólgin í því að landnotkun á spildu við Freyvang breytist úr svæði fyrir 

opinbera þjónustu í íbúðarhúsalóðir. 

Breyting þessi hefur hlotið þá meðferð sem skipulagslög nr. 19/1964 mæla fyrir um og 

samþykki skipulagsstjórnar ríkisins og hreppsnefndar Rangárvallahrepps. 

Umhverfisráðuneytið, 26. ágúst 1993. 

Össur Skarphéðinsson.   
Magnús Jóhannesson. 

Nr. 368 . 26. ágúst 1993 
AUGLYSING 

um staðfestingu á breytingu á aðalskipulagi Kópavogs 1988—2008, 

íþróttasvæði í Fossvogsdal. 

Samkvæmt skipulagslögum nr. 19, 21. maí 1964 hefur ráðuneytið þann 26. ágúst 1993 

staðfest breytingu á aðalskipulagi Kópavogs 1988-2008, sem staðfest var 23. apríl 1990.

Breytingin felst í því að opnu svæði án tilgreindra sérnota er breytt í opið svæði til 

sérstakra nota. Ennfremur er breytt mörkum milli félagssvæðis HK og Snælandsskóla. 

Breytingin hefur hlotið þá meðferð sem skipulagslög nr. 19/1964 mæla fyrir um og 
samþykki bæjarstjórnar Kópavogs og skipulagsstjórnar ríkisins. 

Umhverfisráðuneytið, 26. ágúst 1993. 

Össur Skarphéðinsson.   
Magnús Jóhannesson. 

31. ágúst 1993 Nr. 369 

REGLUGERÐ 
um starfsemi og markaðssetningu erlendra 

verðbréfasjóða á Íslandi. 

1. gr. 

Reglugerð þessi tekur til erlendra verðbréfasjóða sem uppfylla skilyrði laga um 

verðbréfasjóði og hyggjast hefja starfsemi eða markaðssetningu hlutdeildarskírteina sinna 
hér á landi. 

2. gr. 

Starfsleyfi verðbréfasjóðs með staðfestu í öðru ríki innan Evrópska efnahagssvæðisins, 

sem veitt er af lögbærum yfirvöldum þess ríkis, gildir einnig hér á landi. Áður en slíkur 

verðbréfasjóður hefur starfsemi eða markaðssetningu hlutdeildarskírteina hér á landi skal 
hann senda bankaeftirliti Seðlabanka Íslands eftirfarandi gögn: 

1.  Yfirlýsingu lögbærra eftirlitsaðila í heimaríki verðbréfasjóðsins um að hann hafi 

starfsleyfi í því ríki og uppfylli að öðru leyti settar kröfur í tilskipunum 

Evrópubandalagsins um fyrirtæki um sameiginlega fjárfestingu í framseljanlegum 

verðbréfum. 

2. Reglur eða samþykktir verðbréfasjóðsins. 

3. Útboðslýsingu. Utboðslýsing skal hafa að geyma upplýsingar samkvæmt 6. tölul. 

þessarar greinar. 

4.  Endurskoðan ársreikning næstliðins árs, sé hann fyrirliggjandi, og síðari hálfsárs- 

uppgjör. 

5. Lýsingu á framkvæmd fyrirhugaðrar starfsemi eða markaðssetningar hlutdeildar- 

skírteina verðbréfasjóðsins. 

6. Upplýsingar um fyrirhugaðar ráðstafanir verðbréfasjóðsins til að tryggja rétt 

viðskiptamanna til útgreiðslu hagnaðar, innlausnar hlutdeildarskírteina og þeirra 

upplýsinga sem fyrirtækinu er skylt að miðla. 

Breytingar á áður tilkynntum atriðum samkvæmt þessari grein skulu þegar tilkynntar 
bankaeftirlitinu. 

3. gr. 

Hyggist verðbréfasjóður með staðfestu í ríki utan Evrópska efnahagssvæðisins hefja 

starfsemi eða markaðssetningu hlutdeildarskírteina sinna hér á landi skal hann senda 

bankaeftirlitinu upplýsingar og gögn samkvæmt 2. gr., eftir því sem við getur átt.


